
ТАҚРИЗИ
муқарризи расмй ба рисолаи номзадии Назарзода Ҷумахон Шамс дар 
мавзӯи «Таърихи тиб ва тандурустӣ дар Чумҳурии Тоҷикистон дар 
замони истиқлолият» барои дарёфти дараҷаи илмии номзади илмҳои 
таърих аз рӯйи ихтисоси 07.00.10 - таърихи илм ва техника

Аз рӯйи солҳои нашри мақолаҳо ва марҳилаҳои омӯзишии таҳқиқот 

маълум аст, ки рисолаи диссертатсионии Назарзода Ҷумахон Шамс натиҷаи 

таҳқиқоти илмӣ-тахассусие мебошад, ки муҳаққиқ солиёни зиёд бо он м 

ашғул шудааст. Дар натиҷаи хулосаҳои бобҳои баррасишаванда, хулосаи 

умумӣ ва мазмуну мундариҷаи таҳқиқоти мазкур маълум мегардад, ки рисола 

ба масъалаҳои мубрами таърихи.., тиб ва тандурустӣ бахшида шуда, бо 

тахассуси 07.00.10 - таърихи илм ва техника (таърихи тиб ва тандурустӣ) 

комилан мувофиқат мекунад.

Аҳамияти назариявию амалии масъала. Рисолаи мазкур ба яке аз 

марҳилаҳои камомӯхташудаи таърихи ташаккул ва инкишофи тиб ва 

тандурустӣ дар Ҷумҳурии Тоҷикистон дар замони истиқлолият бахшида 

шудааст.

Мубрамияти мавзӯъ инчунин дар он зоҳир мегардад, ки дар таърихи 

тамаддуни ҷаҳонӣ таърихи тиб ва тандурустии ниёгони тоҷикон ва хусусан 

Тоҷикистони соҳибистиқлол тамоман камомӯхта ва дар баъзе маврид 

тамоман наомӯхта ба ҳисоб меравад. Агарчанде китобҳову мақолаҳои 

ҷудогонае аз тарафи баъзе донишмандони соҳаи таърихи тиб ва тандурустӣ 

(Ҷ.Азонзод, М.Х.Бобоходжаев, М.Ғ.Ғуломов, Ю.Б.Исҳоқӣ, С.И.Исҳоқов, 

У.Қурбонов, Х.Х.Мансуров, С.Нодиров, Ю.Н.Нуралиев, А.М.Пулатов, 

Я.А.Раҳимов, М.М.Якубова ва дигарон) дар бораи таърихи тиб ва 

тандурустӣи ниёгони тоҷикон чоп шуда бошанд ҳам, бояд гуфт, ки таҳқиқоти 

Назарзода Ҷумахон Шамс яке аз аввалин диссертатсияҳои номзадӣ дар соҳаи 

таърихи пайдоиши тиб ва тандурустӣ ба ҳисоб меравад.

Як нуктаи дигар қобили таъкид ва боиси ёдоварист, ки бо фармони 

Асосгузори сулҳу вахдати миллӣ, Президенти Ҷумҳурии Тоҷикистон,

/ муҳтарам Эмомали Раҳмон солҳои 2020-2040 ҳамчун 20-солаи рутттди илмҳои 

дақиқ ва тибиию риёзӣ эълон шудааст, ки низ аз мубрамияти мавзӯъ шаҳодат 

медиҳад.

Ҳамин тавр, аҳамият, мубрамият ва зарурияти омӯзишу пажӯҳиши 

таърихи пайдоиш, ташаккул ва инкишофи донишҳои тиббӣ дар таърихи 

тамаддуни халқи тоҷик дуруст ва саривақтӣ сабаби интихоби мавзӯи 

диссертатсионии Назарзода Ҷ.Ш. гардидааст.

Матни рисола пурра инъикоскунандаи мазмуну мундариҷа ва мақсаду 

вазифаҳои дар мавзӯъ баррасишаванда мебошад. Рисола аз муқаддима, се 

боб, хулосаҳои ҷудогонаи ҳар бобл хулосаи умумӣ, рӯихати адабиёт ва як 

замима иборат аст.

Дар муқаддима интихоби мавзӯъ, аҳамияту дараҷаи омӯзиш, ҳадаф ва 

вазифаҳои таҳқиқ, аҳамияти илмию назариявӣ ва амалии кор пурра асоснок 

ва муайян карда шудааст.

Дар боби аввал “Мухтасар аз таърихи донишҳои тиббй дар Дунёи 

Қадим”, ки аз 2 зербоб иборат аст, таърихи назарияи донишҳои тиббӣ дар 

кишварҳои Шарқи Қадим: Бобулистон, Миср, Ҳиндустон, Чин ва хусусан 

Юнон ва Рими Қадим хеле хуб ва фаҳмо мавриди баррасӣ қарор гирифтааст. 

Муаллиф дуруст қайд кардааст, ки донишҳои тиббӣ ба монанди дигар 

соҳаҳои дониш дар кишварҳои Шарқи Қадим пайдо шуда тадриҷан инкишоф 

ёфтааст. Дар ҳамин боб муаллиф ба таҳлили донишҳои тиббӣ дар 

фаъъолияти Буқроту Ҷолинус аҳамияти махсус додааст, ки ба фикри мо 

қобили қабул аст, зеро маҳз ин табибони маъруфи Юнон ва Рими Қадим дар 

таърихи тибби ҷаҳонӣ ва махсусан тибби форс-тоҷик саҳми бузург доранд.

Боби дуюм, ки аз се зербоб иборат аст, “Инкишофи тибби тоҷикон дар 

дунёи қадим ва асрҳои миёна” ном дорад. Дар боби мазкур диссертант дар 

бораи тибби мардумии тоҷик, маркази илмии Гундишопур, махсусан 

назарияи мизоҷ ва саҳми ниёгони асримиёнагии форс-тоҷик дар инкишофи 

тиб ва тандурустй маълумоти муфид додааст.

Боби сеюм “Илми тиб дар Ҷумҳурии Тоҷикистон дар марҳилаи муосир” 

ном дошта, дар он мухтасар аз фаъолияти табибони Тоҷикистон дар замони 

Шӯравӣ сухан рафта, асосан дар замони соҳибистиқлолиятии кишвар сухан 
рафтааст.

Нуктаҳои асосии ба ҳимоя пешниҳодшаванда:

- таҳаввул ва инкишофи таърихи тиб ва тандурустӣ дар Ҷумҳурии 

Тоҷикистон, ташаккули омӯзиши фанни “таърихи тиб” ва самаранокии 

истифодаи он ҷиҳати омӯзиши донишҳои тиббӣ барои бунёди ҷомеаи 

нав дар ҷумҳурӣ манфиатовар мебошад;

- таърихи азхудкунии донишҳои тиббӣ, фаъолияти табибон ва 

донишмандони соҳаи тиб ва тандурустӣ дар ҷумҳурӣ, хусусан дар 

замони соҳибистиқлолият, таъсиси муассисаҳои илмӣ, ташаккули 

мутахассисони соҳаи тиб ва тандурустӣ дар ҷумҳурӣ мебошанд;

дар азхудкунии донишҳои тиббӣ дар соҳаи тандурустӣ саҳми 

мутахассисони соҳа босазо аст, ки арзёбӣ, нишон дода тавонистану қадр 

кардани онҳо, инчунин ба ҷомеа расонида тавонистани ҳадафу қимати 

кори онҳо вазифаи муаррихони илм аст, ки ин масъала дар рисолаи 

мазкур ҳатталимкон баррасӣ гардидааст;

тайёр кардани мутахассисони соҳаи тиб ва тандурустӣ омили муҳимми 

инкишофи илму техника дар ҷумҳурӣ мегардад, ки ба эъломияи 

бистсолаи рушди илмҳои риёзӣ, табиӣ ва техникӣ созгор аст;

- ташаккул ва рушди таърихи тиб ва тандурустӣ дар Тоҷикистон маҳсули 

меҳнати донишмандони табиб ва махсусан мутахассисони соҳаи 

таърихи илми тиб ба шумор меравад;

- таҳқиқ ва таҳлили рисолаҳои илмии донишмандони асримиёнагии форс- 

тоҷик, ки ба инкишофи минбаъдаи тиб ва маълумоти тиббӣ ҳам дар 

кишварҳои Шарқи мусулмонӣ ва ҳам дар Аврупои лотинии асримиёнагӣ 

таъсир расонидаанд.

з



Ҷиҳати пурарзиш ва аҳамиятноки кор инчунин дар он зоҳир мегардад, 

ки муаллиф тавонистааст таваҷӯҳ суханронии Президенти кишварро дар ин 

мавзӯъ баён созад.

Дар бораи ҷолибияти замимаи диссертатсия сухан нагуфтан номумкин 

аст, зеро замимаи рисола бо унвони “Номгӯи осори тиббии Абубакр 

Муҳаммад Закариёи Розӣ ба забонҳои арабӣ, тоҷикӣ, русӣ ва англисӣ” 

маводи хуби омӯзиши ва пажӯҳишӣ барои муҳаққиқони оянда хоҳад буд.

Хулосаи ҳар боб дар охири боб ҳамчун натиҷаҳои таҳқиқот ифода ёфта, 

дар охири рисола муҳтавои асосии диссертатсия ба таври зайл хулосагирӣ 

шудааст:

1. Пажӯҳиш ва омӯзиши таърихи тиб ва тандурустӣ нишон дод, ки таърихи 

пайдоиши донишҳои тиббӣ ба кишварҳои Шарқи Қадим: Бобулистон, 

Миср, Ҳиндустон ва Чини Қадим тааллуқ доштааст.

2. Ташкил ва таъсиси марказҳои умдаи илмӣ дар ҳама давру замон бо 

номҳои “Академияи Афлотун”, “Академияи Гандишопур” ва дигар 

марказҳои илмӣ барои рушди донишҳои тиббӣ дар маҷмӯъ соҳаи 

тандурустӣ таъсири муҳим расонидааст.

3. Таърихи ташаккули донишҳои тиббӣ дар Хуросону Мовароуннаҳри 

асримиёнагӣ барои инкишофи минбаъдаи он дар кишварҳои Аврупои 

лотинӣ аҳамияти бузурги илмӣ, таърихӣ, фарҳангӣ ва ҳатто иқтисодӣ 

доштааст.

4. Тайёр кардани кадрҳои баландихтисос дар соҳаи таърихи тиб дар 

Ҷумҳурии Тоҷикистон омили муҳимми ташаккули донишҳои тиббӣ ба 

шумор меравад.

5. Мазмуну мундариҷа ва нақшу ҷойгоҳи донишҳои тиббӣ барои ҳифзи 

саломатии инсон аҳамияти аввалиндараҷа дорад. Таҳлили ҳамаҷониба ва 

омӯзиши таърихи ташаккул ва инкишофи донишҳои тиббӣ ва 

тандурустӣ дар заминаи осори донишмандони асримиёнагии форсу 

тоҷик аҳамияти назаривию амалии хосеро доро мебошад.

Дар натиҷа муаллиф муаллиф тавсияи истифодаи амалии кори 

диссертатсионии худро хеле назаррас баён кардааст. Маҷмӯи натиҷаҳои дар 

ҷараёни таҳқиқоти назариявию амалӣ ҳосилшуда доир ба таърихи ташаккул 

ва инкишофи донишҳои тиббӣ ва тандурустӣ дар Ҷумҳурии Тоҷикистон 

барои навиштани курсҳои махсуси таърихи илм ва техника тавсияи муфиде 

барои донишҷӯён, унвонҷӯён, магистрантон ва докторантони оянда оид ба 

ихтисоси 07.00.10 таърихи илм ва техника (таърихи тиб) ба шумор меравад. 

Натиҷаи таҳқиқоти мазкур метавонад ҳамчун маводи таълимӣ дар ҷараёни 

дарси тиб, ҳангоми таълифи китобҳои дарсӣ, илмӣ, илмӣ-оммавӣ, дастурҳои 

таълимӣ барои донишгоҳу донишкадаҳо, муассисаҳои таҳсилоти миёнаи 

махсус ва миёнаи умумӣ истифода карда шавад. Ҷанбаҳои таърихӣ ва 

методию таълимии мавзӯи таҳқиқгардида метавонад ҳамчун маводи 

пажӯҳишӣ барои магистрону аспирантон ва докторантон ҳангоми таҳқиқоти 

илмӣ ва таълифи монографияҳо роҷеъ ба таърихи илму техника, махсусан 

таърихи тиб ва тандурустӣ истифода шавад. Маводи рисола бевосита зимни 

омӯзиши таърихи тиб ва тандурустӣ, махсусан дар соҳаи донишҳои тиббӣ 

хизмат менамояд.

Умуман рисола бо забони содаю фаҳмои илмӣ таълиф гардида, вазифаю 

ҳадафи мавзӯъро пурра тавсиф мекунад.

Дар баробари муваффақиятҳои назаррас ба сифати эрод чанд нуктаро 

таъкид кардан ба манфиати кор хоҳад буд.

1. Хуб мебуд, ки як замимаи дигар илова мекард ва дар он номгӯи 

осори тиббии Абӯалии Синоро ба забонҳои тоҷикию русию англисӣ нишон 

медод. Зеро, чӣ тавре қайд кардем, замимаи диссертатсия дар бораи осори 

тиббии Закариёи Розӣ ба чаҳор забон хеле хуб ва назаррас дарҷ гардидааст.

2. Беҳтар мебуд, ки муаллиф саҳми табибони шинохтаи тоҷикро дар 

самти омӯзиши таърихи тиб ва тандурустӣ дар мисоли мактаби илмии онҳо 

равшантар нишон медод.



3. Дар автореферат ва диссертатсия хатогиҳои имлоӣ ва техникй аҳёнан 

ба чашм мерасанд.

Албатта эродҳои овардашуда ҷузъӣ буда, ба арзиши волои назариявию 

амалии рисола таъсире надоранд ва муаллиф метавонад дар пажӯҳишоти 

баъдинаи худ онҳоро ба назар гирад.

Мазмуну муҳтавои рисола бо фишурдаҳои он, ки ба забонҳои тоҷики ва 

руси таълиф гардидаанд, мувофиқати комил дошта, мундариҷаи корро якҷоя 

бо маҳолаҳои таълифнамудаи унвонҷӯй, ки фарогири 12 адад мебошанд, 

пурра инъикос мекунанд.

Рисолаи диссертатсионии Назарзода Ҷумахон Шамс дар мавзӯи 

«Таърихи тиб ва тандурустӣ дар Ҷумҳурии Тоҷикистон дар замони 

истиқлолият» тадқиқоти илмӣ-тахассусии анҷомёфта ҳисобида шуда, аз 

ҷиҳати арзиши назарӣ ва амалӣ ҷавобгӯ ба талаботи КОА-и назди 

Президенти Ҷумҳурии Тоҷикистон буда, муаллифи он сазовори соҳиб шудан 

ба дараҷаи илмии номзади илмҳои таърих аз рӯйи ихтисоси 07.00.10 - 

таърихи илм ва техника (таърихи тиб) мебошад.

Муқарризи расмӣ:
муовини сардори шуъбаи “таърихи бостон ва асрҳои миёна”-и 
Муассисаи давлатии “Осорхонаи миллй”-и Дастгоҳи иҷроияи 
Президенти Ҷумҳурии Тоҷикистон
доктори илмҳои таърих ^НҚурбонов Баҳром Раҳмонович
03.09.2021.

Суроға: 734001, Чумҳурии Тоҷикистон, 
ш.Душанбе, хиёбони Исмоили Сомонй, 11.
Тел: (+992) 934 44 41 52, Е-та11: ЬдигЬопоу@тай.ги

Имзои доктори илмҳои таърих Б.Р. Қурбоновро тасдиқ мекунам: 
Сардори Бахши кадрҳои
МД “Осорхонаи миллии Тоҷйкистон
дар назди ДИПТ ҶТ

03.09.2021.

Бачаев Д.И.

б


